

[image: image1]
[image: image2]
[image: image3]
[image: image4.jpg]*®

CPl de ATIOS

Valdovino




Programación didáctica

Curso 10/11 Nivel 5º

Xefe/a de departamento ou coordinador do ciclo:
Asignaturas / Ciclos

  José Antonio Campos Santos   
     

     
     

Membros do departamento
Asignaturas / Ciclos

 Francisco Cordido Ínsua   
     

     
     

     
     

ASIGNATURA / CICLO
MATEMÁTICAS

A) Contribución da materia ó logro das competencias básicas.

Competencia matemática

-  Recoñecer distintos usos dos números e utilizar códigos numéricos para identificar obxectos, situacións...

-  Recoñecer a utilidade das operacións para resolver problemas.

-  Recoñecer a utilidade do cálculo mental no manexo das moedas e billetes de curso legal.

-  Resolver problemas que impliquen o manexo do diñeiro.

-  Recoñecer as fraccións, os seus termos, a súa representación e a súa nomenclatura.

-  Aplicar a situacións cotiás, o cálculo do valor dunha parte dunha cantidade que se dividiu en partes iguais.

-  Utilizar as unidades de medida de lonxitude para enfrontarse a situacións nas que empregar as matemáticas fóra da aula.

-  Desenvolver o gusto pola precisión e o rigor na utilización dos instrumentos de medida.

-  Establecer relacións e equivalencias entre as distintas unidades de tempo.

-  Aplicar en distintos contextos os conceptos relativos aos distintos tipos de liñas, ás súas posicións relativas e aos ángulos.

-  Ser capaz de utilizar os conceptos relativos aos triángulos, cuadriláteros, circunferencia e círculo en distintos contextos: analizar, describir, clasificar, interpretar, as formas dos obxectos que nos rodean.

-  Adquirir coñecementos e destrezas matemáticas.

-  Mostrar interese por utilizar modos matemáticos de pensamento.

Comunicación lingüística

-  Incorporar os números á linguaxe habitual, como elementos con valor expresivo e interpretar mensaxes que conteñen números.

-  Describir verbalmente os razoamentos e procesos matemáticos que interveñen nas distintas operacións matemáticas.

-  Incorporar á súa linguaxe habitual a terminoloxía das distintas operacións matemáticas.

-  Utilizar unha linguaxe precisa e clara na descrición, localización e organización de feitos ao longo do tempo.

-  Incorporar as fraccións á linguaxe habitual, como elementos con valor expresivo.

-  Incorporar á súa linguaxe habitual a terminoloxía do sistema métrico decimal.

-  Utilizar o vocabulario axeitado en situacións familiares de medida de capacidade e de peso.

-  Incorporar á súa linguaxe habitual a terminoloxía do sistema monetario.

-  Incorporar á linguaxe habitual a terminoloxía xeométrica aprendida.

-  Valorar a terminoloxía xeométrica como recurso expresivo.

-  Describir verbalmente os procesos matemáticos que interveñen na elaboración de táboas e gráficas.

-  Incorporar á súa linguaxe habitual a terminoloxía elemental estatística.

Coñecemento e interacción co mundo físico

-  Recoñecer a utilidade dos números para expresar cantidades das magnitudes que manexamos todos os días.

-  Facilitar unha mellor comprensión do contorno.

-  Utilizar as distintas operacións matemáticas para enfrontarse a situacións cotiás nas que empregar as matemáticas fóra da aula.

-  Recoñecer a utilidade das fraccións para expresar cantidades das magnitudes que manexamos todos os días.

-  Utilizar o sistema monetario para enfrontarse a situacións cotiás nas que empregar as matemáticas fóra da aula.

-  Describir o contorno de xeito máis axustado á realidade.

-  Localizar no tempo as propias vivencias: ao longo do día, do mes, do ano, etc.

-  Aplicar os conceptos e nomenclatura relativos aos elementos xeométricos para analizar, describir e comprender o contorno real.

-  Transmitir informacións precisas sobre aspectos cuantificables do contorno.

Tratamento da información e competencia dixital

-  Proporcionar destrezas asociadas ao uso dos números.

-  Facilitar a comprensión de informacións que incorporen cantidades e medidas.

-  Iniciarse no uso de calculadoras e de ferramentas tecnolóxicas para facilitar a comprensión de contidos matemáticos.

-  Iniciarse no uso de cronómetros e reloxos dixitais para facilitar a comprensión de contidos matemáticos.

-  Utilizar Internet como recurso para a busca de información e para a obtención de figuras e representacións xeométricas.

-  Utilizar a linguaxe gráfica e estatística para interpretar a información sobre a realidade.

Social e cidadá

-  Valorar a utilidade dos números como recurso para analizar os elementos e relacións da sociedade na que vivimos.

-  Desenvolver a colaboración cos demais e mostrar actitudes de axuda co fin de resolver situacións problemáticas nas que interveñan as distintas operacións matemáticas.

-  Valorar a utilidade das fraccións como recursos para cuantificar e resolver situacións cotiás.

B) Obxectivos xerais establecidos para cada curso / ciclo.

-  Valorar a necesidadee importancia das matemáticas na vida cotiá

-  Mostrar interese e perseverancia na búsqueda de solucións a situacións problemáticas e apreciar o que teñen de positivo os erros cometidos.

-  Manifestar creatividad ena exploración de distintas alternativas na resolución de problemas cada vez máis complexos.

-  Disfrutar coas diferentes posibilidades de representación de datos de forma numérica e gráfica.

-  Recoñecer situacións que poidan ser resoltas coa axuda de códigos, números naturais, fraccións e números decimais.

-  Resolver situacións cun tratamento que requira máis de dúas operacións elementais de cálculo, utilizando os algoritmos correspondentes e interpretando o resultado.

-  Detectar e resolver problemas do contorno cotián, mediante operacións de xeometría e de lóxica.

-  Valorar a necesidade e importancia das matemáticas na vida cotiá.

-  Empregar o coñecemento matemático para comprender, valorar e producir informacións e mensaxes sobre feitos e situacións da vida cotiá.

-  Mostrar sensibilidade e gusto polo rigor e a precisión na realización de cálculos cada vez máis complexos e pola representación ordenada e clara do proceso e dos resultados.

-  Manifestar satisfacción polo progreso dos seus coñecementos matemáticos.

-  Afrontar con autonomía situacións problemáticas cada vez máis complexas, sen abandonar as tarefas ata telas concluído.

-  Comparar cantidades cada vez máis complexas, tanto estimando coma contando, e expresar o resultado.

-  Efectuar operacións de cálculo mental cada vez máis complexas mostrando confianza nas propias capacidades.

-  Elaborar e utilizar estratexias persoais de estimación, aproximación e cálculo mental, e de orientación espacial para a resolución de problemas sinxelos a partir do seu coñecemento dos números e das operacións.

-  Utilizar os medios tecnolóxicos para o cálculo de medidas de lonxitude, capacidade, masa e tempo, os seus múltiplos e divisores.

-  Explorar e utilizar instrumentos de cálculo (calculadora de catro operacións), analizando a súa adecuación, vantaxes e inconvenientes, e revisando os resultados.

-  Explorar e utilizar instrumentos de medida (regra graduada, compás, unidades de lonxitude, capacidade e masa, reloxo, etc.), decidindo sobre a pertinencia e vantaxes que implica o seu uso e revisando os resultados.

-  Recoñecer no contorno obxectos e espazos con diferentes formas xeométricas e expresalo con claridade e precisión.

-  Comprender mellor o propio contorno e desenvolver novas posibilidades de acción sobre este, utilizando os seus coñecementos sobre as formas xeométricas, as súas propiedades e tamaños, describindo apropiadamente posicións e traxectorias de obxectos no espazo.

-  Definir de forma precisa a propia situación e a dos obxectos utilizando diferentes puntos de vista e sistemas de referencia apropiados.

-  Construír e interpretar esbozos, planos, mapas e maquetas recoñecendo neles elementos importantes e percorridos.

-  Utilizar técnicas de recollida de datos da realidade cotiá, organizando os resultados en táboas e gráficos.

-  Observar e tomar datos sobre feitos, fenómenos e situacións da realidade cotiá para clasificalos e cuantificalos, formándose xuízos sobre eles en función da súa probabilidade e plausibilidade, e representándoos gráfica e numericamente.

-  Representar datos mediante diagramas de barras e interpretar táboas e gráficas similares contextualizadas.

C) Contidos (unidades didácticas) temporalizados por avaliacións.

PRIMEIRO TRIMESTRE

Unidade 1;O sistema de numeración decimal

Unidade 2: A suma e a resta

Unidade 3: A multiplicación

Unidade 4: A división.

Unidade 5: Os números decimais

SEGUNDO TRIMESTRE

Unidade 6: Operacións con decimais.

Unidade 7: As fraccións.

Unidade 8: Operacións con fraccións.

Unidade 9: A medida de lonxitude.

Unidade 10: Medidas de capacidade e de peso

TERCEIRO TRIMESTRE

Unidade 11: A medida do tempo.

Unidade 12: Os ángulos.

Unidade 13: As figuras planas.

Unidade 14: A medida de superficie.

Unidade 15: Representación de datos

D) Criterios de avaliación relacionados coas competencias básicas.

-  Utiliza ordenadamente a linguaxe numérica, xeométrica, gráfica e de medida, argumentando e razoando as súas solucións.

-  Relata experiencias propias incluíndo espontaneamente na súa narración medidas de espazo e tempo, números naturais ou fraccións, palabras relativas a comparacións e ás operacións aditivas e multiplicativas, etc.

-  Interpreta documentos e mensaxes sobre fenómenos da vida cotiá que conteñen números e operacións, descricións de figuras, situacións no espazo ou itinerarios, etc.; e é capaz de utilizar este tipo de documentos para realizar pequenas investigacións ou apoiar argumentos en discusións sobre temas do seu interese.

-  Coñece o uso dos números como código.

-  Estima unha solución razoable a un problema antes de resolvelo, selecciona e aplica pertinentemente as operacións necesarias cos datos dispoñibles e contrasta o resultado coa estimación realizada, interprétao en función do enunciado, revisándoo e corrixíndoo en caso necesario.

-  Estima magnitudes (lonxitude, superficie, capacidade, masa e tempo) antes de medilas e contrasta os resultados obtidos coa estimación previa.

-  Realiza as medicións con coidado, escolle entre as unidades e instrumentos de medida dispoñibles os que mellor se axusten á natureza do que se desexa medir, e expresa correctamente as medidas realizadas manexando múltiplos e submúltiplos.

-  Elixe un procedemento de cálculo numérico adecuado á situación concreta nun contexto de resolución de problemas, con números de varias cifras, e executa con corrección dito procedemento, revisándoo se o resultado non coincide coa estimación prevista.

-  Coñece os elementos e propiedades máis importantes de corpos e figuras, axudándose delas para crear as súas propias composicións estéticas ou utilitarias.

-  Describe desprazamentos con relación ao punto de referencia elixido e utiliza sinxelos sistemas de coordenadas no plano, para localizar e describir puntos nel.

-  Interpreta unha representación espacial (esbozo de itinerario, plano ou maqueta), referente a espazos do seu contorno e identifica os elementos máis importantes.

-  Identifica que datos é preciso tomar cando recolle información para un propósito concreto e aplica a técnica adecuada.

-  Interpreta e elabora táboas de datos con pulcritude e precisión.

-  Manifesta satisfacción polo progreso dos seus coñecementos matemáticos, pola autonomía que lle proporcionan eses coñecementos, así como pola crecente socialización que implica a linguaxe matemática.

-  Aplica os coñecementos matemáticos a situacións lúdicas e identifica situacións do seu contorno familiar onde se utilizan.

-  Afronta con autonomía as situación problemáticas, sen pedir axuda ante a primeira dificultade, é consciente dos seus puntos débiles e esfórzase por superalos.

-  Explora distintas representacións dunha situación concreta, contemplando as posibilidades das distintas linguaxes matemáticas (gráfica, numérica, etc.).

E) Metodoloxía didáctica

   O alumno e a alumna iniciarán as súas aprendizaxes matemáticas dunha maneira intuitiva e manipulativa, a través de situacións próximas ás súas vivencias, intereses e capacidades; para ir pasando progresivamente ata o máis simbólico, abstracto e formal.

F) Materiais e recursos didácticos. 

-  Libro do alumno.

-  Cadernos de actividades.

-  Cadernos complementarios: cálculo, problemas.

-  Táboas de multiplicar.

G) Procedementos e instrumentos de avaliación. 

-  Proba de avaliación correspondente a cada unidade.

-  Seguimento da avaliación continua no rexistro

H) Criterios de cualificación.

Avaliación actitudinal: 20% 

Avaliación conceptual: 80% 

I) Mínimos esixibles para obter unha avaliación positiva. 

    -  Lectura e escritura de números de ata sete cifras

-  Composición e descomposición de números de ata sete cifras                                                                                      -  Comparación e ordenación de números.

-  Propiedades da suma e a resta.

-  Memorización das táboas de multiplicar.

-  Aplicación do algoritmo de multiplicar números de ata tres cifras por outro de ata tres cifras.

-  Coñecemento e utilización das propiedades conmutativa, asociativa e distributiva.

-  Prioridade das operacións.

-  Identificación e uso dos distintos significados da división.

-  Distinción entre divisións exactas e inexactas en función do resto.

-  Aplicación do algoritmo da división e a proba.

-  Aplicación da división á resolución de problemas.

-  Lectura e escritura de números decimais: décimas, centésimas e milésimas.

-   -  Os algoritmos para a suma e a resta de números decimais.

-  O algoritmo para a multiplicación dun número natural por outro decimal.

-  O algoritmo para a obtención do cociente decimal de dous números naturais.

-  Resolución de problemas con números decimais.

-  Problemas dunha operación ou dúas operacións.

-  Ler, escribir e representar fraccións.

-  Comparar fraccións coa unidade.

-  Recoñecer fraccións equivalentes, mediante a súa representación gráfica.

-  Simplificar fraccións sinxelas.

-  Identificar fracción decimal e número decimal.

-  Cálculo da fracción dunha cantidade.

-  Suma e resta de fraccións de igual denominador.

-  Suma e resta da unidade cunha fracción propia.

-  As principais unidades de lonxitude do Sistema Métrico Decimal.

-  A transformación de unidades.

-  As expresións de lonxitudes de forma complexa e incomplexa.

-  A realización de operacións con unidades de lonxitude.

-  Aplicación da medida e os cálculos con lonxitudes á resolución de situacións problemáticas.

-  Os múltiplos e os submúltiplos do litro e do gramo, coas súas equivalencias respectivas.-                                                                    -  Identificación do século ao que pertence un ano.

-  Equivalencias entre horas, minutos e segundos.

-  Paso de complexo a incomplexo, e viceversa, con unidades de medida do tempo. Suma e resta.

-  Operacións con unidades de medida do tempo.

-  Clasificación dos ángulos segundo a súa amplitude e segundo as súas posicións relativas.

-  Medición (construción) dun ángulo, en graos.

-  Recoñecemento automatizado da medida dun ángulo recto, plano ou completo.

-  Identificación do complementario e do suplementario dun ángulo dado.

-  Recoñecemento dos eixes de simetría dunha figura plana.

-  Elementos dun polígono. Cálculo do perímetro.

-  Clasificación dos triángulos atendendo a lados e a ángulos.

-  Clasificación dos cuadriláteros.

-  Circunferencia, círculo e figuras circulares. Elementos.

-  Idea de superficie. Cálculo da área por conteo directo de unidades cadradas.

-  Coñecer e utilizar as equivalencias entre o m2, o dm2 e o cm2.

-  Cálculo da área de paralelogramos e triángulos mediante a fórmula correspondente.

-  Descrición de xiros e movementos no espazo.

-  Localización e situación de puntos no plano cuadriculado mediante o uso das coordenadas.

-  Descrición e interpretación de percorridos e itinerarios.

-  Cálculo de distancias na realidade a través da escala.

-  Instrumentos para o rexistro e a ordenación dos datos. Táboas de frecuencias.

-  Lectura e interpretación de fenómenos representados de forma gráfica.

-  Características e funcións das gráficas.

-  A estimación de medidas, cunha precisión razoable.- --- -

   Descrición de xiros e movementos no espazo.

-  Localización e situación de puntos no plano cuadriculado mediante o uso das coordenadas.

-  Descrición e interpretación de percorridos e itinerarios.

-  Cálculo de distancias na realidade a través da escala.

-  Instrumentos para o rexistro e a ordenación dos datos. Táboas de frecuencias.

-  Lectura e interpretación de fenómenos representados de forma gráfica.

-  Características e funcións das gráficas.

-  A utilización indistinta de expresións complexas e incomplexas.

J) Medidas de atención á diversidade.

Reforzo educativo e Adaptación Curricular naqueles casos nos que sexa preciso, previa supervisión e asesoramento do Departamento de Orientación.

-Apoios dentro da aula.

-Intervencións específicas por parte dos mestres especialistas en audición e linguaxe e pedagoxía  terapéutica.

-Actividades de reforzo.

-Actividades de ampliación.

K) Programa de reforzo para a recuperación das materias pendentes de cursos anteriores. 

     

L) Actividades complementarias e extraescolares.

Participarase naquelas que se programen no ciclo para este curso escolar e que figuran na programación xeral anual. Tamén se terán en conta as ofertas que vaian xurdindo ao longo do curso escolar por se fosen de interese ou estivensen relacionadas coa materia ou os propios temas transversais, deixando así unha porta aberta á súa posible realización. 

M) Accións previstas de acordo co proxecto lector.

A lectura estará presente en todas as áreas da Educación Primaria. Por iso, o fomento da lectura e o desenvolvemento da comprensión lectora serán impulsados, non só desde a área de Lingua Castelá e Literatura, senón a través das actividades específicas de todas as áreas. As sesións de lectura non deben orientarse, pois, como unha continuación da clase de Lingua Castelá e Literatura, senón tamén como a posta en práctica das súas ensinanzas e han de servir para avaliar o nivel de comprensión lectora do alumno.

Os propósitos da lectura son moi diversos e están sempre ao servizo das necesidades e intereses do lector. Lese para obter información, para aprender, para comunicarse, para divertirse, para vivir outras realidades. Todas estas finalidades da lectura deberán terse en conta á hora de traballar na aula, e deberán desenvolverse estratexias que lle faciliten ao alumno a súa consecución.

Os obxectivos de que se pretende lograr son os seguintes:

a)  Espertar e aumentar o interese do alumnado pola lectura.

b)  Potenciar a comprensión lectora desde todas as áreas do currículo.

c)  Formar lectores capaces de desenvolverse con éxito no ámbito escolar.

d)  Lograr que a maioría do alumnado descubra a lectura como un elemento de goce persoal.

e)  Fomentar no alumnado, a través da lectura, unha actitude reflexiva e crítica ante as manifestacións do contorno.

d)  Usar a biblioteca para a busca de información e aprendizaxe, e como fonte de pracer.

N) Accións previstas de acordo coplan de integración das TICs. 

Utilizaranse as TICs  na medida das posibilidades que nos ofreza o Centro

O) Criterios para avaliar a propia programación.

Seguiranse os criterios fixados para a conformidade indicados no Proxecto de Calidade do Centro:

- Impartición do 80% da materia.

- Superación dos contidos mínimos esixibles polo 50 % do alumnado.

